
ஶம்பு⁴ருவாச ।
நாபஶ்யத்தாமநுப்ராப்தாம் ப்³ரஹ்மஹத்யாம் ப³ஹி:ஸ்தி²தாம் ।
ததோऽஸௌ வைஷ்ணவம் ஜ்ஞாத்வா க்ஷேத்ரம் து³ரிதநாஶநம் ।
துஷ்டாவ ப்ரயதோ பூ⁴த்வா மாத⁴வம் வந்த்³யமீஶ்வரம் ॥ 29-38॥
ஜய ஜய ஜக³தீ³ஶ நாத² விஷ்ணோ ஜக³தா³நந்த³நிதா⁴ந வேத³வேத்³ய ।
மது⁴மத²ந ந்ரு’ஸிம்ஹ பீதவாஸோ க³ருடா³தி⁴ஷ்டி²த மாத⁴வாதி³தே³வ ॥ 29-39॥
வ்ரஜரமண ரமேஶ ராதி⁴கேஶ த்ரித³ஶேஶாகி²லகாமபூர க்ரு’ஷ்ண ।
ஸுரவரகருணார்ணவார்திநாஶிந்நலிநாக்ஷாதி⁴பதே விபோ⁴ பரேஶ ॥ 29-40॥
யது³குலதிலகாப்³தி⁴வாஸ ஶௌரே குத⁴ரோத்³தா⁴ரவிதா⁴நத³க்ஷ த⁴ந்விந் ।
கலிகலுஷஹராங்க்⁴ரிபத்³மயுக்³ம க்³ரு’ணதா³த்மப்ரத³கூர்ம கஶ்யபோத்த²॥ 29-41॥
குகுபதிவநபாவகாகி²லேஜ்யாஸ்ரபகாலாஸிதவஸ்த்ர பு³த்³த⁴ கல்கிந் ।
ப⁴வப⁴யஹர ப⁴க்தவஶ்ய கோ³ப ப்ரணத்தோத்³தா⁴ரக புண்யகீர்திநாம ॥ 29-42॥
த⁴ரணிப⁴ரஹராஸுராரிபூஜ்ய ப்ரக்ரு’தீஶேஶ ஜக³ந்நிவாஸ ராம ।
கு³ணக³ணவிலஸச்சராசரேஶ த்ரிகு³ணாதீத ஸநாதநாக்³ரபூஜ்ய ।
நிஜஜநபரிரக்ஷிதாந்தகாரே கமலாங்க்⁴ரே கமநீய பத்³மநாப⁴ ।
கமலகர குஶேஶயாதி⁴வாஸ ப்ரியகாமோந்மத²ந த்ர்யதீ⁴ஶவந்த்³ய ॥ 29-43॥
அக⁴ஹர ரகு⁴நாத² யாத³வேஶ ப்ரியபூ⁴தே³வ பராத்பராமரேஜ்ய ।
ஹலத⁴ர து³ரிதாபஹ ப்ரணம்ய த்ரிகு³ணவ்யாப்த ஜக³த்த்ரிகாலத³க்ஷ ॥ 29-44॥
த³நுஜகுலவிநாஶநைககர்மந்நநகா⁴ரூட⁴ப²ணீஶ கம்ஸகால ।
ரவிஶஶிநயந ப்ரக³ல்ப⁴சேஷ்ட ப்ரது⁴தத்⁴வாந்த நவாம்பு³தா³ப⁴ மேஶ ॥ 29-45॥
மக² மக²த⁴ர மாத்ரு’ப³த்³த⁴தா³மந்நவநீதப்ரிய ப³ல்லவீக³ணேஶ ।
அக⁴ப³கவ்ரு’ஷகேஶிபூதநாந்த த்ரிஶிரோவாலித³ஶாஸ்யபே⁴த³காரிந் ॥ 29-46॥
நரகமுரவிநாஶ பா³ணதோ:³க்ரு’த்த்ரிபுராரீஜ்ய ஸுதா³மமித்ர ஸேவ்ய ।

ப⁴வதரணிவஹித்ரபாத³பத்³ம ப்ரகடைஶ்வர்ய புராண பூர்ணபா³ஹோ ॥ 29-47॥
ப³ஹுஜநிஸுக்ரு’தாப்ய மங்க³ளார்ஹ ஶ்ருதிவேத்³ய ஶ்ருதிதா⁴ம ஶாந்தஶுத்³த⁴ ।
தவ வரத³ வரேண்யமங்க்⁴ரியுக்³மம் ஶரணம் ப்ராப்தமகா⁴ர்தி³தம் ப்ரபாஹி ॥ 29-48॥
ந ஹி மம க³தித³ம் புராணபும்ஸோऽந்யதி³தி ப்ரார்த²நயா ப்ரஸீத³ऽமேத்³ய ॥ 29-49॥
இதி ஸ்துதோ ஜக³ந்நாதோ² ப⁴க்த்யா தே³வேந ஶம்பு⁴நா ।
ஆவிர்ப³பூ⁴வ ஸஹஸா மாத⁴வோ ப⁴க்தவத்ஸல:॥ 29-50॥
இதி நாரத³புராணே உத்தரபா⁴கே³ ஏகோநத்ரிம்ஶாத்⁴யாயாந்தர்க³தம்

ஶம்பு⁴க்ரு’தம் விஷ்ணுஸ்தோத்ரம் ஸமாப்தம் ।
ப்³ரு’ஹந்நாரதீ³யபுராண । உத்தரபா⁴க³ । அத்⁴யாய 29/39-49॥

